
ParivrAd Hridayam

పరివ్రాడ్  హృదయమ్

మోక్షానన్దైకదేహో  నిఖిలతనుభృతాం పూర్ణభాగ్యోదయార్కః
తత్త్వజ్ఞానాబ్ధిచన్ద్రః    సకలనిగమవాఙ్మౌలిపీయూషపూర్ణః  ।

జీవబ్రహ్మైక్యరూపం   నిరతిశయసుఖం కాశయన్వేదవేద్యమ
సచ్చిత్సౌఖ్యాత్మభూమా జయతి నిజరుచా శఙ్కరోయస్తమీడే ॥ ౧॥

స్వీయం సామ్యం విధత్తే గురురితి వచసా చేత ఆకృష్యయత్నాత్
వత్రే శ్రీదాసభక్తిం  పరమఖిలమిదం జ్ఞాతవానస్మి  సారమ్ ।

సత్యం స్పర్శో న కల్ప్యో విదితమితి మయా సద్గురుర్నోపమేయః
దృష్టాన్తో  నైవ  దృష్టస్త్రిభువనజఠరే   సద్గురుస్త్వప్రమేయః   ॥ ౨॥

జ్యోతిఃసంస్పర్శయోగాభ్ద్వతి  ఖలు యథా వర్తిరేవ ప్రదీపః
ఆస్తే సంలగ్నచేతా గురూపదయుగలే గౌరవం తత్సమేత్య ।

అజ్ఞానవధ్వాన్తనాశే  ప్రథిత  తరణివద్రాజతేయం  చిదర్చిః
పాపం తాపం చ దైన్యం  పరిహరతి నృణాం స్వస్య సంయోగలాభాత్ ॥ ౩॥

ఆదర్శాన్తే చ దృశ్యం సకలమపి మృషా విశ్వమేతత్తథైవ
సచ్చిత్సౌఖ్యాత్మకే,యఘ్ద్యవికృతమనిశం  వీక్షతే తత్స్వరూపమ్ ।

ఆయాతే వా ప్రయాతే  జలముచి ఖమివ స్వాన్తమాయావిదూరః
ఆచార్యాల్లబ్ధబోధో   భ్రమ  విధురమనా రాజతే రాజతే చ ॥ ౪॥

యత్సత్యాసత్యయోగాదఖిల జగదిదం భాసతే తద్విచిన్త్య
క్షీరం హంసో యథా తద్విచినుత ఇతి యః స్వాత్మరూపం స ధన్యః ।

దుగ్ధే గూఢం యథోస్తే ఘృతమితి స యతిర్విశ్వరూపే స్వమాత్రః
జీవన్నప్యద్వయోయోగురువచనకృపాపాఙ్గపీయూషదృష్టయా   ॥ ౫॥

నిష్కాస్య స్వీయశక్త్యా హృదికృత నిలయాన్ కామశఙ్కూఊశ్చ భూయః
సేవాం కుర్వన్నిరీహో విగలితమయతోహఙ్కృతిః సాధువృత్తః ।

భక్త్యా శ్రుణ్వన్ముముక్షుః  స్త్రవదమృతవచః  శ్రీగురోర్జ్ఞానదాతుః 
బుధ్ద్వా  మత్వా చ ధన్యో జగతి విజయతే బ్రహ్మరూపః  కృతార్థః  ॥ ౬॥

పరివ్రాడ్  హృదయమ్

ఆత్మానాత్మక్రమోఐయం  ప్రథమమభిహితఃస్వీయదేహే  పరస్మిన్
దేహోఐనిత్యో హ్మనాత్మా స్వపరవపుషియో నిత్య ఆత్మా స్వయం సః ।

స్వస్మాద్గిన్నం  చ దృశ్యం స్వపర వపురపి జ్ఞేయమాత్రం   జడం యత్
యచ్చైతన్యాభియోగావ్ద్యవహృతిపటుతాం  యాతి తత్స్వీయరూపమ్ ॥ ౭॥

యన్త్రే విద్యుద్యథౌహం ప్రవహతి  తనుషు స్వాత్మభానం తథైతత్
చిన్మాత్రం  నిత్యింసద్ధం  విగలితకలుషం దేహసఙ్గాద్విముకతమ్  ।

తస్మాత్ సర్వేఐపి దేహా వ్యవహృతిపటవః సర్వసౌభాగ్యభాజః
జీవోజ్ఞాత్వా  వృథైవం  విషయమనుసరన్సర్వదుఃఖం ప్రయాతిమ్  ॥ ౮॥

భుక్తం పీతం చ సర్వం ప్రభవతి  తనుతో భిన్నరూపం యదేవమ్
ననాధాతుస్వరూపం తదిహ మతిమతా జ్ఞాయతే  దేహయన్త్రమ్  ।

కర్తా యన్త్రస్య  బాహ్యే వ్యవహరతి తథా దృశ్యతే భిన్నేరూపః
సామాన్యాద్వైపరీత్యం  సకలమిహ యతః సర్వమాశ్చర్యమేతత్ ॥ ౯॥

యన్త్రస్యాస్యాత్ర  కర్తా విదితమిదమహో చాలయత్యన్తరస్థః
మత్వౌహం యన్త్రమేవం  వహతి దిననిశం యాతి పుస్త్రీత్వమన్యత్  ।

గచ్ఛత్యాయాతి భాంఉక్తే వదతి చ కురుతే విస్మరన్నామరూపమ్
దారాన్విత్తం చ పుత్రం  పతిమిహ విషయాన్కామయన్మూఢ ఆస్తే ॥ ౧౦॥

దేహోయం యన్త్రమేవం  వ్యవహృతి విధయే దృశ్యతే నాస్య యన్తా
స్వాన్యోన్యాధ్యాసతోస్మిన్సకలమపి భవే జాయతే కర్మమోహాత్ ।

గాఢం దుఃఖం చ భూయో వివిధవిషయతో వాసనాపి ప్రవృధ్దా
కార్యాత్తద్వాసనాస్యాత్పునరపి చ తయా కార్యమేవాథ జన్మ ॥ ౧౧॥

దేహీహన్తా తదుత్థాత్వతిశయమమతాపుత్రభార్యాదికేషు 
ద్రవ్యీన్యత్రాపి   భూయో బహువిధవిషయే దుఃఖదా నిత్యమేవ ।

పుస్త్వం వా స్త్రీత్వమన్యే  న చ భవతి యత్స్తస్య  వైకారికేస్మిన
దేహే స్త్రీత్వం  చ పుంస్త్వం మనుత ఇతి వృథా మౌఢయసంస్కారతోజ్ఞః  ॥ ౧౨॥

సవర్ం దుఃఖాస్పదం యత్క్షణలవవిరసం  పూతిగన్ధంం  నిష్కృష్టమ్
హన్తాత్యన్తాపవిత్రంహ్యతిశయకుహకం  జాతమాత్రేణ  హేయమ్ ।

విణ్మూత్రశ్లేష్మపూర్ణం    ఖపరవపురహో సంవిదిత్వాపి భూయః
సౌన్దర్యాద్యైశ్చ   భావైరనవరతమిదం  మన్యతే తోషహేతుమ్ ॥ ౧౩॥

విస్మృత్యాత్మస్వరూపం విషయసుఖకృతనేకయత్నాన్విధాస్యన్

పరివ్రాడ్  హృదయమ్

స్వీయం మహత్వాతిహర్షం  భజతి న సహసా వేత్యహం వఞ్చితోస్మి ।
వస్త్రాలఙ్కారతాపి  స్వపరవరపురహో సున్దరం  భావయిత్వా

జీవోయం వఞ్చితః సన్రమత  ఇతి వృథా నారకే ముగ్ధచేతాః  ॥ ౧౪॥
శ‍ృఙ్గారం  వర్ణయన్తి  స్వపరవపురమే నైవ  జానన్తి గర్హ్యమ్

మిథ్యా స్త్రీవర్ణనం   యద్వికృతమితి న కిం భాతి తేషాం కవీనామ్ ।
చారాః కామస్య సర్వే కథమపి చ జనాన్వఞ్చయన్తోఽత్ర దుష్టాః

మాద్యన్తో ముగ్ధచిత్తాః  ప్రథితమలమిదం  భూషయన్తి స్వవాగ్భిః ॥ ౧౫॥
భోగేనాత్యన్తసౌఖ్యం యది మతిరుదితా సూర్యతే కామపుత్రమ్

విఘ్నన్దృష్ట్వేప్సితార్థ   తదనధిగమతః క్రోధావిర్భవేచ్చ  ।
ప్రాప్తోర్థో  నైవ  నశ్యేన్మనుత ఇతి యదా మోహ ఏతస్య నామ

ద్వారం స్యాద్దుర్గతేశ్చ   త్రయమిహ  గదితం వాసుదేవేన సాక్షాత్ ॥ ౧౬॥
కామాఖ్యో దుష్కిరాతో నిజధనుషి యదామోహబాణాన్నియోజ్య

లక్ష్మీకృత్యాథ నారీం తరతనుమథవా నిక్షిపత్యత్ర చిత్రమ్  ।
ఏకావిద్వాపి యుగ్మం బత సపది భవేన్నాపి కోపో న హింసా

బాణైరన్యైశ్చ   మృత్యుర్విఘటనమథవా మేలనం వృధ్దిరేతైః   ॥ ౧౭॥
జ్ఞాత్వాధ్యాత్మాధియోగాదరయ  ఇతి సుధీః కామమోహాదికాన్వై

జిత్వా హత్వా చ భూయో నిజనిరతిశయాసఙ్గశేస్త్రేణ   పూర్ణః  ।
పృథ్వీ తస్య ప్రభావాద్ధరతి   జగదిదం యౌవనేయో విరక్తః

పశ్చాత్తాపాదృతే కిం వయసి విగలితే సాధనీయం చ పశ్చాత్ ॥ ౧౮॥
ఆదౌ మధ్యే తథాన్తే విషయవిషమిదం మోహజం నాశబీజమ్

కామక్రోధాశ్రితం   యత్క్షణసుఖవిరసం  పుష్పితం యౌవనేన ।
నానాపాపైశ్చ  పశ్చాజ్జనిమృతఫలదం  నారకం దుఃఖకృచ్చ

యక్త్వా జీవన్సముక్తో భ్రమరహితమనాశ్చిద్ధనానన్దధామా    ॥ ౧౯॥
నో దేహోనేన్ద్రియం  తన్మన ఇతి న మతిః ప్రాపయత్యాత్మరూపమ్
కిం భూమ్యా కిం చ ధాన్యైరగణిత  ధనతో గేహతో రాజ్యతోఽపి
ఇష్టైమిత్రైశ్చ   పుత్రైః  పశుభిరిహ భవేతిఙ్క తథా కామిన్నీభిః

తత్ప్రాప్య । సర్వ యత్నాద్గృహసుతవనితా  క్షేత్ర విత్తాది దూరమ ॥ ౨౦॥
విజ్ఞానజ్ఞానపూర్ణః    ప్రవచననిపుణో  నీతిధర్మప్రవీణః

సర్వత్రాత్మైకదృగ్యః   సకలనిగమవాగ్భూషణః శాన్తచిత్తః  ।

తీర్త్వామోఽహం నిరిచ్ఛః సకరుణహృదయః శబ్దపీయూషపూర్ణః 
యత్సాన్నిధ్యాత్ప్రశాన్తం మన ఇతి చ గురుం సంశ్రయేద్  బ్రాహ్మణన్తమ్  ॥ ౨౧॥

యద్వద్గృధస్య  దృష్టిర్నభసి  విహరతోధో మృతప్రాణీలగ్నా
తద్వద్వేదాన్తవక్తా ధనకణవనితాలాభదృష్టిర్య  ఆస్తే ।

శాబ్దంస్యాద్వర్ణనం   తద్విరతి విరహితం తేన లాభో న దృష్టః
శబ్దైర్నస్యాత్క్షుధాన్తః   క్షుధమిహ స కథం వారయేదన్నశూన్యః ॥ ౨౨॥

నిత్యానిత్యప్రతీతిర్విర్షయవిరమణం   షట్కమేవం శమాదేః
మోక్తం వాఞ్ఛాతితీవ్రా యది భవతి తదా సోధికారీ చ మోక్షే ।

నిత్యోఽహం చిత్సుఖాత్మా విదితమితి చ యదృశ్యమాత్రన్త్వనిత్యమ్ 
నిత్యానిత్యానుభూతిర్విలయతి మహాజన్మదుఃఖౌఘబీజమ్ ॥౨౩॥

అస్మింల్లోకే  యథాస్యాత్తనుకరణమనః ప్రాణసాధ్యం  తథాన్యే
లోకే సౌఖ్యన్న చాన్యద్విషయభవమతః స్వర్గసౌఖ్యం  న వాఞ్ఛేత్ ।

నీచోచ్యైః  సాధనైర్నో  భవతి విషయజం తారతమ్యం సుఖస్య
లోకాన్నిర్వేదమాయాదకృతమిహ న తత్స్యాత్కృతేనాత్ర యస్మాత్ ॥ ౨౪॥

ఇష్టాపూర్తే  వరిష్ఠం  న చ భవతి తతోఏన్యః ప్లవః  శ్రేయ  ఏవమ్
మత్వా స్వర్గాచ్చ  కర్మీఐ పునరపిజననం మృత్యులోకే ప్రయాతి  ।

గత్వా బ్రహ్మాణమిన్ద్రో   విరతియుతైతోవేత్స్వరూపం  చ తస్మాత్
ధీరా జ్ఞాత్వామృతత్వం  ధ్రువమిహ  న భవే ప్రార్థయన్తధ్రువేషు    ॥ ౨౫॥

శ్రేయో  ధీరో వృణీతే విషయమనుసరన్ప్రేయ ఏవాత్ర మన్దః
కామ్యం దుఃఖైకబీజం  క్షణవిరసమథో జన్మదం మోహరూపమ్ ।

అస్మాచ్ఛేరయశ్చ భిన్నం సతతమిహ భవేదాదదానస్య సాధు
శ్రేయః  స్వాత్మైవ  సాక్షాన్నిరతిశయసుఖం నిర్భయం బ్రహ్మసంజ్ఞమ్   ॥ ౨౬॥

దుఃఖాన్తాన్మోహరూపాన్పరిణతివిరసానిన్ద్రియోత్థానశుద్వాన 
ఆమృత్యుబ్రహ్మలోకం  శతశతగుణితానస్థిరాన్  కర్మజాన్తాన్ ।

ఆనన్దాన్స్వాతిరిక్తాన్కుహకసలిలవద్గాసమానానసత్యమ్ 
త్యక్త్వా సర్వాన్న్స్వపూర్ణం  నిరవధి విమలం చిన్తయేదాత్మసౌఖ్యమ్ ॥ ౨౭॥

సర్వేషాం పాతహేతుః ప్రథమమిహ  భవేత్కామరూపో వికారః
దుష్పూరేణానలేన స్వమపనయనతో వివ్హలోజ్ఞోతి   దుఃఖీ ।

హన్యాత్కామారిమేనం భవతి ఖలు యతో విఘ్న ఆత్మప్రతీతౌ

దేహస్యైవాత్ర  భానం దృఢయతి న తతో రూపశూన్యాత్మదృష్టిః  ॥ ౨౮॥
చిత్సౌఖ్యం స్వాత్మనో యత్తదపనయనతః కామ ఏషోతి దుష్టః

దౌర్గత్యం  దేహయోనావహహ సుఖమితి స్వీయ శక్త్వా యునక్తి ।
జాతో యస్మాద్ధి పూర్వం తదభిలషతియో జాయతే తత్ర భూయః

జేతవ్యోధ్యాత్మయోగాజ్జనిమృతతిఫలదః  కామశత్రుశ్చ యూనా ॥ ౨౯॥
లబ్ధ్వైకం  బ్రహ్మచర్య  భవతిహి సుతరాం నాన్యతో బ్రహ్మలాభః

తేనైవేన్ద్రో   హ్యవాస స్వయమతినికటై బ్రహ్మణస్తత్తతో   వేత్ ।
ఛాన్దోగ్యేస్పష్ట  ముక్తం కథిత ఇతి కామనాశాయ మన్త్రేః

లిన్దుంశ్వేతం  త్వదత్కం కథమపి న కదా మాభిగాం తద్యశో హ్మ ॥ ౩౦॥
వేదే శాస్త్రేషు  పూర్ణః  కవిరపి చ తథా గ్రన్థకర్తాపి   భూయో

యావన్నో కామజేతా సతతమపి భృణంస్తత్వమేషోతి బధ్దః  ।
శాస్త్రం  భారోస్య జన్తోర్వహతి యది వృషఃశర్కరాం తేన కిం స్యాత్

స్వాదం కిం వేత్తి దర్వీ మణియుతభుజగోన్తర్విపో భీషణోయమ్ ॥ ౩౧॥
సర్వాత్మబ్రహ్మనిత్యం  మహదపిమహతో సుక్ష్మరూపాచ్చ సూక్ష్మమ్

తత్త్వం విశ్వస్య సాక్షీ స్వయమహమితి యత్సంస్ఫూరత్సర్వ దేహే ।
ఖల్వేతద్బ్రహ్మసర్వం నిరవధిమమలం నైవ  యోషిత్పుమాన్యత్

కా నారీ కో నరో వా సుత ఇహ చ తథా కుత్ర తత్కామజన్మ ॥ ౩౨॥
సర్వం పూర్ణం  శ్రుతేర్వాగతనువిభవతో  నిర్గుణోకాయ  ఆత్మా

సవీస్వేతాసు భూమా తనుషుజపతియః సర్వదా సోఽహమేవమ్ ।
తస్మిత్భూనిమ్నస్వరూపే నర ఇతి వనితా మన్యతేత్రావివేకాత్

యత్తదుఃఖస్యమూలం జనిమృతికృదతో భావనాం తాం విజహ్యాత ॥ ౩౩॥
దృష్టవా  దేహం నరో వాయువతిరితి యదా భావనాజ్ఞానతఃస్యాత్

దేహాదన్యాశ్చిదాత్మా కిల నిరవధితో యః స తస్యావమానః ।
ఏకో దేవః ప్రసిధ్దః   ప్రతితనుషు  యదా తస్య కస్యాస్త్యపేక్షా

జీవో బ్రహ్మైవ   సాక్షాదయమితి విదితే కా చ నారీ నరః కః ॥ ౩౪॥
స్వాత్మన్యద్వైతరూపే  నిఖిలజగదధిష్ఠాన  భూతే చ భూమ్ని

స్త్రీత్వం  వా పుంస్త్వమేతన్మనుత ఇతి యదా దేహతః స్వాత్మఘాత్ః ।
యేవిద్వాంసో న యేషాం నిరవధిమమలం స్వాత్మరూపం విభాతి

“తసూర్యానన్దలోకా “నతిశయతమసా చావృతాంస్తాన్ప్రయన్తి ॥ ౩౫॥

యాస్మింస్తత్స్వాత్యరూపం నిభృతవిరతితః ప్రస్ఫుటం  స్యాత్స్వదేహే
న నో నారీ స జీవో విధిరపి న తథా శ్రూయతే  కర్మణాస్య ।

సంస్కారాపీహ న స్యాత్స్వయమిహ శుచితః ప్రవ్రజేత్స   స్వమాత్ర
చత్వారో యే కుమారాః సనకముఖకృతా జాతరూపాశ్చరన్తి ॥ ౩౬॥

సన్యాస్తాస్త్రీషు  గార్గీ వ్రజనమితి  తతో వేదబాహ్యం న తాసామ్
“తాన్యేవం వావరాణి”శ్రుతిరిహ  తనుతే న్యాస ఏవాతి భూయాన్ ।

“విద్వాంసఃప్రవ్రజన్తే   ” “యదహరిహ తదా ప్రవ్రజేద  “యోవిరక్తః
జ్యాయాన్నో వా కనీయాన్ప్రభవతి మహిమా బ్రాహ్మణస్యైష   నిత్యః ॥ ౩౭॥

దివ్యే వా లౌకికే వా కిమపి న మనసశ్చిన్తనం చాపి సౌఖ్యే
స్వప్నేఽప్యేవం జుగుప్సా వమనవదిహ తద్గోగ్యమాత్రే  చ నిత్యమ్ ।

భోగ్యే పూర్ణా విరక్తిః  కృతసుకృతభరాజ్జన్మదుఃఖాదనేకాత్
జన్మన్యస్మింశ్చ జాతా భవతి స మతిమాన్నయాస ఏవాధికారీ ॥ ౩౮॥

సంన్యాసో నైవ  కేచిద్విహిత ఇతి కలౌ ఖ్యాపయన్తే వృథైవ
సంన్యాసో భూమికేయం బహుజననభవోదేతి వైరాగ్యతశ్చ  ।

యస్మాత్స్వాభావికీయకృతసుకృతఫలా ముక్తిసోపానమార్గే
ప్రారబ్ధం   తత్తోస్మాత్ప్రచలతి హి కలౌ “నైవ  శక్యోపనేతుమ“॥ ౩౯॥

దృష్టాః  పూంర్వ కుమారాఃశుక ఇతి చ తథా శఙ్కరోన్యే తతోస్మాత్
జాతా బాల్యాద్విరక్తా బహవ ఇహ యతో జ్ఞానవిజ్ఞానపూర్ణాః    ।

జ్ఞానం  వైరాగ్యమేతత్సముదితమతులం  పూర్వసంస్కారయోగాత్
సూర్యశ్చాహం మనుశ్చ శ్రుతమిదముదితం  వామదేవేన గర్భే ॥ ౪౦॥

జ్ఞాత్వా  నిఃసారమేవం జగదఖిలమితః ప్రవ్రజేద్యో   వివేకీ
బాల్యేశక్యం స గచ్ఛేద్విధిరితి స తదా హ్యాశ్రమాదాశ్రమం   చ ।

సంన్యస్తో యాజ్ఞవల్క్యః  శ్రుతిశిరసి  యతో న్యాస ఏవాతి ముఖ్యః
సంన్యాసః సర్వయత్నాదధిగత యశసా సాధనీయో విముక్త్యై  ॥ ౪౧॥

రజ్జవజ్ఞానేన   సర్పో జనిత ఇహ యథాభాతి మన్దాన్ధకారే 
స్వాత్మాజ్ఞానాత్తథాస్యాద్వివిధవిషయిణీ  వాసనా మన్దబుధ్దౌ  ।

సచ్చిత్సౌఖ్యే స్వరూపే కథమపి న యతోన్యద్గవేత్స్వప్రతీత్యా 
బుధ్ద్వా  సమ్యక్స్వరూపం నిజసుఖకవలాస్వాదతృప్తః పరివ్రాట్  ॥ ౪౨॥

కేషాఞ్చిత్స్యాద్విరక్తిః  స్వయమిహవిషయే సఞ్చితాదేవ బాల్యే

తేషాం జ్ఞానం  చ పశ్వాద్గురుచరణకృపా  పాఙ్గసఙ్గప్రసఙ్గాత్     ।
పశ్యన్తోన్యన్న కిఞ్చిజ్జగతి  నిజరుచా జన్మతో జ్ఞానినో  యే

తేషాం నో గుర్వపేక్షా, నిరతిశయసుఖాః పూర్ణతృప్తాః  స్వసిధ్దా ॥ ౪౩॥
బన్ధాయాసక్తచిత్తం  విషయవిరహితం స్యాచ్చచితం విముక్త్యై

భోగేచ్ఛా సైవ  బన్ధః  శ్రుతిశిరసి  యతస్తాంస్త్యజన్మోక్షభాగీ  ।
ఇచ్ఛావిద్యైవ  సాక్షాత్తదపనయనతో జీవభవస్య నాశః

దృష్టాదృశ్యాద్వి  బధ్దో భవతి చ సుతరాం దృశ్యశూన్యే విముక్తః ॥ ౪౪॥
త్యక్త్యా ద్వే నామరూపే జగత ఇహ తతః శేషయిత్వా స్వరూపమ్

సచ్చిత్సౌఖ్యాద్వయం యద్గవతి  స పురుషో దృశ్యశూన్యో విముక్తః ।
రజ్జుఃసర్పస్య  బాధే స్వయమిహ విగతాశేషభావా యథాస్తే

తద్వత్స్యాత్స్వీయరూపం వ్యపగతసకలం సచ్చిదానన్దమాత్రమ్   ॥ ౪౫॥
త్యక్త్వా కార్యస్య దృష్టిం  సకలజగదధిష్ఠానభూతం  స్వరూపమ్

జ్ఞాత్వా  తత్సర్వసామ్యాద్వ్రజతి చ పరితః కాశయన్సూర్యవద్యః ।
నిత్యానన్దః  పరాత్మా నిరవధిరమలోసఙ్గరూపః  పరివ్రాట్

తస్మిన్సత్యస్య సత్యే జగదుఖిలమిదం నావింరాసీన్న నశ్యేత్ ॥ ౪౬॥
త్వఙ్నిర్మోకాత్స్వశక్త్యా బహిరహిరివ యే లబ్ధబోధా  వ్రజన్తి 

జ్ఞానాద్వైరాగ్యమేషాం   భవతి విరతితో జ్ఞానలాభః  పరేషామ్ ।
పారివ్రాజ్యం  ద్విధా స్యాన్నియమితమసాం జ్ఞానవైరాగ్యపూర్వమ్ 

దేహాద్గేహాత్తతః  స్యాత్సకలమిదమహం బ్రహ్మమాత్రైకరూపమ్   ॥ ౪౭॥
త్యక్త్వాదౌ భోగవాఞ్ఛా త్యజతి స మతిమాన్సర్వభేదాత్మదృష్టిమ్

భావాభావౌ తతోస్మాచ్చలతి న సుతరాం ధీర్దృఢా  నిర్వికల్పాత్ ।
నో సత్యం నాప్యసత్యం కిమపి న మనుతే స్వాత్మమాత్రోద్వితీయః

సర్వస్యైతస్యచాత్మా  జగతి విజయతే సచ్చిదానన్దమాత్రః   ॥ ౪౮॥
యత్రానన్దాశ్చ   మోదాః ప్రముద  ఇతిముదా సర్వ ఏతే విశన్తి

బ్రహ్మానన్దేత్ర   సర్వే స్వయమమలపదే పూర్ణకామా  భవన్తి ।
భిన్నం నాప్యభిన్నం కిమపి న చ తతఃకస్యవైశిష్ట్యమేషామ్ 

స్వీయే సచ్చిద్ఘనే  యత్సకలముపశమంయాతి కిం చాన్యదస్మాత్ ॥ ౪౯॥
జాల్మః కామోతి దుష్టో మనుజమనుపదం బాధతేన్తర్నిలీనః

సోఢుం శక్తోనుకో నో సకృదపి మనుతే భోగతోస్మాద్విమోకమ్ ।

వ్యాధేర్నాశాయ యద్వద్వయుపచరతి తథా కామమోహస్య తాపః
శామ్యేద్గోగేన  మత్వా బత విషయమతః పామరోయోత్ర భుఙ్క్తే ॥ ౫౦॥

కామఃశాభ్యేన్న భోగాదితిగదితమతో బుధ్దిమేతి  ప్రయత్నాత్
అగ్నిర్యావాంశ్చ భూయాన్ఘృత  ఇహ పతితే కామతృధ్దిస్తథా   స్యాత్ ।

భోగైర్వృధ్దశ్చకామః   పునరపి చ తతో భోగ ఏవాత్ర భూయాన్
శాభ్యేన్నైవాస్య  తృష్ణా మృగజలత ఇతో నైవ  యత్నోఽపి శాన్తః ॥ ౫౧॥

భుమౌయావధ్దిరణ్యం  పశుయువతిజనా ధాన్యమేతత్సమస్తమ్
క్రోడీకృత్యాయథ  దత్తం నిఖిలమపి చ తన్నాలమేకస్య తృప్త్యై  ।

మత్వా చిత్తస్య శాన్త్యై  శమమతిసుఖదం హ్యావ్రజేద్యో  వివేకీ
వాక్యం నిర్దుష్టమేతద్వదతి   మనురహోనావమన్యేత జాతు ॥ ౫౨॥

యశ్వైతాన్ప్రాప్నుయాద్వై   జగతి చ సకలాన్కేవలాన్యస్త్యజేత్తాన్
భోగానాం ప్రాపణాత్స్యాన్మనురిహ  మనుతే త్యాగ ఏషాం వరిష్ఠః  ।

యస్యాత్కామస్య సౌఖ్యం జగతి యదపి తత్స్వర్గసౌఖ్యం  చ దివ్యమ్
సౌఖ్యం తృష్ణాయక్షయాద్యద్గవతి   న చ కలా షోడశీ తస్య తత్స్యాత్ ॥ ౫౩॥

ఆస్తేమూర్తిర్యథైకాత్వభినవఘటితా  సర్వ సౌన్దర్యరూపా
జాతా మృత్కర్పటాద్యైర్నిజకుటిలదృశా  మోహయన్తీ జనానామ్ ।

నిఃసారా భోగలబ్ధౌ నయనమతిహరా దూరతోతీవ రమ్యా
దుర్గన్ధద్రవ్యపూర్ణా    హ్యశుభతనురహో తద్వదేవాతిహేయా ॥ ౫౪॥

జిత్వా సర్వాణియత్నాజ్జయతి  యది న చేదిన్ద్రియం  చైకమస్మాత్
ప్రజ్ఞా  తేనైవ  సాకం క్షరతి నిమిషతో వారియావద్దృతేర్వేఐ  ।

తస్మాదాదౌ జయేత్తత్పరమమతియుతోయన్మనః సర్వముఖ్యమ్
పశ్చాత్సర్వేన్ద్రియాణి  స్వయమిహ హి వశే స్వానుభూత్యా భవన్తి ॥ ౫౫॥

కణ్డూం  కణ్డూయమానామతిశయసుఖదాం  మన్యమానోఽపి నేచ్ఛేత్
తత్ప్రాప్త్యర్థం  న యత్నః కురుత ఇతి తథా స్యాన్న తద్వాసనాపి ।

తద్వజ్జ్ఞాత్వేన్ద్రియోత్థం    సుఖమపి న చ తత్కామయేద్యో వివేకీ
కణ్డతిగ్రస్తచిత్తో    బత కిముతసుఖీ ధాన్య ఏవం కృతీ చ ॥ ౫౬॥

త్యక్త్వా లౌల్యం చ కర్మాణ్యుపరతిత ఇతో భోగశూన్యో విరక్తః
జిత్వా విఘ్నానశేషానవికృతమనసా నిత్యసౌఖ్యాత్మదృష్ట్యా  ।

నిత్యం బ్రహ్మాహమేకం  నిజగురువచసా భావయిత్వానుభూఆత్యా

శ్రధ్దాయుక్తో   ముముక్షుర్నిరతిశయసుఖస్వాత్మతుష్టః  కృతీ స్యాత్ ॥ ౫౭॥
యత్ప్రీత్యా ప్రీతిపాత్రం   సకలమపి నృణాం తద్గవేదాత్మరూపమ్

ఆత్మార్థ స్త్రీ తథా స్యాత్పతిరపి చ తతో ద్రవ్యపుత్రాదికం   యత్ ।
స్వియే దేహేఽపి తద్వన్నిజమనసి మతౌ ప్రీతిరాత్మార్థమేవ 

ప్రోయాన్యత్స్వాత్మభానం  త్వహమితి కిముత స్వాత్మరూపం యదస్తి ॥ ౫౮॥
యావద్యస్మిన్ప్రియత్వం ప్రభవతి  ఖలు తత్సౌఖ్యదం వస్తుతావత్

సర్వస్మాత్ప్రీతిరాత్మన్యధికవిషయికా శ్రేష్ఠసౌఖ్యం   స్వతఃస్యాత్ ।
దాతుం భోక్తుం స్వరూపేఐహమి న చ కిమపి స్వాత్మనోన్యద్యతస్తత్

సర్వస్మాచ్ఛేరష్ఠసౌఖ్యం  స్వయమిహ నిఖిలే స్వార్చిషైవేతి  సాక్షాత్ ॥ ౫౯॥
దృశ్యం యద్బాహ్యసృష్టౌ విశదయతి నిజం మిన్నభిన్నాకృతేస్తత్

పశ్యేశ్చక్షుస్తథేదం విదితమిహ భవేశ్చేతసా తన్మనోఽపి ।
బుధ్దిర్జానాతి   బుధ్ద్యా  చపలమన ఇదం వేత్తి యత్స్వేన భాసా

బుద్వేఃసాక్షీ స్వతోర్చిస్తమస ఇతి తథాహం కృతేస్తత్వయం హి ॥ ౬౦॥
అన్యత్స్వస్మాద్యదేవం జనితమితి చ తన్నాశమభ్యేతి పశ్చాత్

కో వా బుధ్యేత్స్వనాశం జనమతి చ యదావేన్న తస్యాస్తి నాశః ।
నాశో యస్మాన్నమేస్య స్వజనిరపి తథా జాతమేవేహ నశ్యేత్

నిత్యం సశ్చిత్సుఖైకం  సకలతనుషు యద్బ్రహ్మ తేనాహమద్వా ॥ ౬౧॥
బ్రహ్యైవాగ్రే   సదేకం సకలమిదమహోవేత్తదేవాహమేవమ్

స్వాత్మానం తత్తోఐస్మాదభవదితి యతః ఖల్విదం బ్రహ్య  తస్మాత్ ।
దీవానాం వా ఋషీణాం తదభవదితి యస్తన్నృణాం ప్రత్యబుధ్యత్

తద్బ్రహ్మైవాహమస్మీత్యనుభవౌదితే  బ్రహ్మ  సోత్ర భుతేర్వాక్ ॥ ౬౨॥
నామ్నాహం స్వాత్మరూపం యదభవదితి తత్స్వీచ్ఛయా స్వీయశక్త్యా

సర్వాస్వేతాసు సంస్థం  త్వహమితి తనుషు స్వేన భాసా స్వమాత్రమ్  ।
యఃకోప్యామన్త్రితఃసన్నహమితి  వదతి స్వీయనామేతి తస్మాత్

భూమాత్మైకోఏహమేవం  వ్యవహృతి విధయే భిన్నరూపైర్యుతోఽపి  ॥౬౩॥
సర్వేష్వేతేషు దేహేష్వహమహమితి యః స్వేన రూపేణ భాతి

ప్రాక్సర్వస్మాత్స  ఏకః స్వయమిహ న తథాన్యన్న కిఞ్చిత్తదానీమ్ ।
ఏకాకీ నైవ  రేమేఽపరమతి న తథాపశ్యదత్రాత్మనః  సః

వమావామేన భూత్వా స్వయమభవదయం పూరుషో దక్షిణేన ॥ ౬౪॥

ప్రాగేకాకీ  స భూత్వా విషయమనుసరన్కామ్యమానోత్ర జాయామ్
పుత్రం  విత్తఞ్చ సర్వం హ్యయుపకరణమథో కర్మ కుర్వంస్తదర్థమ్  ।

ఏకా లాభేప్య కృత్స్నో మనుత ఇతి తథా నాన్యదస్మాద్వరిష్ఠమ్
క్లేశాన్ప్రాణావశేషాన్సహత  ఇతి తతో భూయ ఏవాత్ర ముగ్ధః  ॥ ౬౫॥

అస్మచ్ఛబ్దో యథైఆవ  ప్రచలతి  చ తథా సర్వ లిఙ్గేషు  యుష్మత్
త్వం వాహం భానతోయం సకలవపుషియో లిఙ్గశూన్యోద్వయః  సః ।

నకారో నా వికారో నిజనిరతిశయాదాత్మరూపం హి సర్వమ్
కా నారీ కో నరః స్యాదహహ జగదిదం దుఃఖమూలం విమౌఐఢ్యాత్ ॥ ౬౬॥

సాక్షీ సర్వస్య భూమా సకలజగదధిష్ఠానరూపోతివిశ్వః
సర్వాస్వేతాసు నిత్యం హ్యయమితి తనుషు స్వీయరూపేణ భాతి ।

సర్వత్రాద్వైతరూపో   జనిమృతిరహితో నామరూపాద్విముక్తః
చిద్రూపః  ప్రత్యగాత్మా  ప్రకృతివికృతిభిర్నానులిప్తస్త్వసఙ్గః    ॥ ౬౭॥

జాగ్రబ్దాల్యాద్యవస్థాస్వహమితి    సతతం వ్యేతి తన్నైవ  యస్మాత్
భిన్నస్తాభ్యోవికారీ విలసతి సకలేష్వేవ దేహేషు పూణర్ః ॥

బుద్వేః సాక్షీ స్వయం యః సద్సదిదమహో భాసయాన్నిర్విశేషః
సర్వేష్వేతేష్వయోగ్నిప్రతిమ  ఇహ సదా స్వేన రూపేణ దీప్తః ॥ ౬౮॥

ఈశావాస్యం శ్రుతేర్వాగ్జగదఖిలమిదం   నేహనానాస్తి కిఞ్చిత్
మృత్యోరాప్నోతి మృత్యుం జగదఖిలమిదం యస్తు నానేవ పశ్యేత్ ।

బహ్మైవేదం  వరిష్ఠం  భవతి చ సకలం విశ్వమేతత్స్వయం యత్
ఆంర్త స్యాద్యత్తతోన్యచ్ఛ్రతిగదితమిదం భేదతో భీశ్చః మృత్యుః ॥ ౬౯॥

జ్ఞాత్వా  దేవం తథేవం తరతి భవమిమం ముచ్యతే సర్వపాశేఐః
పన్థా నాన్యోతిమృత్యం నయతి యత ఇతో విద్యతే నాయనాయ ।

జ్ఞానాదేవామృతత్వం  భవతి న పునరావర్తతే పూర్ణకామః
ప్రాణాః  క్రామాన్తి  నైవ  క్వచన న గమనం తస్య యః స్యాద్విముక్తః ॥ ౭౦॥

భోక్తవ్యం జ్ఞస్య  నాస్తి స్వయమిహహి యతః పూర్ణానన్దరూపః 
సర్వత్రావస్థితాయం   స్వయమనతిశయః కుత్ర గచ్ఛేత్కిమర్థమ్  ।

అజ్ఞో దేహాత్మబుధ్ద్యా  వివిధ విషయతః కర్తృభోక్తృత్వమేత్య
కర్మాధోధ్వర్ఞ్చ  భోక్తుం జనిత ఇతి భవేధ్ద్యాసతః  స్వచ్ఛయైవ  ॥ ౭౧॥

క్షీయన్తస్మింశ్చ దృష్టే శ్రుతమిహహి  యతః సర్వకర్మాణి చాస్య

కర్మప్రాప్తం   సుఖం యత్తదపనయనతో నిత్యసౌఖ్యం హి విద్వాన ।
నో శోకో జన్మదుఃఖం మరణమపి తథానన్దమాత్రాత్మనోస్య 

జ్ఞాత్వా  బ్రహ్మైక్యమేత్య   స్వయమితి స యతిఃకేవలో నిర్వికల్పః ॥ ౭౨॥
మత్వా సౌఖ్యం స్వతోన్యత్తదనధిగమతో దుఃఖరూపౌత్ర జీవః

జ్ఞాతే  తత్త్వే స భూమా స్వయమితిహి సుఖం నైవ  దుఃఖం సుఖస్య ।
జతం క్షీయేతసాక్షీ స్వయమిహ సకలం వేత్తి యః సోవినాశీ

సౌఖ్యం యత్స్వాత్మనోన్యజ్జనిమృతిమదహో  స్వాత్మసౌఖ్యం నతావత్ ॥ ౭౩॥
ద్రష్టా  దృశ్యాద్విభిన్నః శ్రుతి  శిరసీయతాశ్చిద్ఘనః  స్వేన భాసా

ద్రష్టుర్దృష్టేర్న     లోపో యది భవతి తతః కేవలే కిం తతోన్యత్ ।
యత్రాన్యత్స్యాత్తదల్పం  నిజనిరవధితో యత్ర నాన్యత్స భూమా

ద్రష్టత్వే   జీవ ఏవం జనిమృతిరహితః శాశ్వతానన్ద ఏవ ॥ ౭౪॥
జ్ఞాత్వా  బుధ్దేః  పరోఽహం సతతమితి చ తత్స్వాత్మరూపం హి బుధ్వా

జహ్యాత్కామం స్వదృష్టయా  వదతి యదుపతిః స్వాత్మసౌఖ్యాయ నిత్యమ్ ।
నిర్దోషం  బ్రహ్మ  నిత్యం సమమిహసకలేస్మిన్స్థితాస్తే  చ ముక్తాః

కస్మాతైః  ప్రేత్యజీవన్నిహహి  జిత ఇతి శ్రీపతిః  సర్గ ఆహ ॥ ౭౫॥
విక్షేపో నాంస్తి యస్మాన్మమ న తత ఇహ స్యాత్సమాధిః కదాపి

విక్షేపో వా సమాధిర్మనస ఇతి న మే నిర్వికల్పోహమాత్మా ।
నో కుర్వే కారయేఽపి స్వయమిహ జగతః సాక్ష్యతః స్వస్థ ఆసే

స్వాత్మానం వేద్యి యస్మాదూపనిషది మతం చావధూతేన గీతమ్ ॥ ౭౬॥
జ్ఞాత్వా  స్వాత్మానమేవం నిజజనవనితావిత్తపుత్రైషణాయాః

వ్యుత్థాయ  బ్రాహ్మణాస్తే  శ్రుతిరిహ  తనుతే భైక్షమేవాశ్రయన్తే   ।
జక్షన్క్రీడంశ్చ యానైర్యువతిభిరథవా  న స్మరే తచ్ఛరీరమ్

సర్వత్రాయకాయరూపం  విమలసుఖధనం వీక్షతే జ్ఞః  స్వరూపమ్ ॥ ౭౭॥
దేహాత్మజ్ఞోవివేకీ  మనుత ఇహ యతోధ్యాసతో దేహదృష్టయా

నామాకారాన్గుణాన్యః  పురుష ఇతి చ వా స్త్రీ నం తస్యాత్మదృష్టీః  ।
యద్వన్మూఢస్య భాయాద్వపురితి సతతం తద్వదేవాత్మదృగ్యః

తస్యైకం  నిర్వికారం నిరతిశయ సుఖం సర్వతశ్చిత్స్వరూపమ్ ॥ ౭౮॥
ప్రాక్పశ్చాదస్తి  కుమ్భాద్గగనమిదమహోశ్లిష్టమేవం    పృథగ్యత్

కుమ్భోత్పత్తావపీహ వ్యవహృతి సమయే సర్వదా సర్వతశ్చ ।

సర్వత్రైవేహ  తద్వశ్చ్యలనవిరహితం సర్వదా చిత్సుఖం యత్
తిష్ఠన్క్రీడంశ్చ  గచ్ఛన్మనుత ఇతి సదా స్వీయరూపం పరివ్రాద్  ॥ ౭౯॥

తావత్సర్వే తరఙ్గా అతిశయతరలా రూపతో భాన్తి భిన్నాః
యావన్న జ్ఞాతమేతత్సకలమపి  జలం భేదశూన్యం స్వమాత్రమ్  ।

జ్ఞానీ  పాథస్తరఙ్గాన్వయవదిహసదా  సర్వమాత్వైవ  పశ్యన్
ఆస్తే బ్రహ్మైవ   భూత్వా హ్యవికృతమనిశం కేవలం చిత్సుఖం యత్ ॥ ౮౦॥

జ్ఞాత్వా  సర్వేషు భూతేష్వహమితి సతతం నో జుగుప్సేత విద్వాన
యస్మిన్సర్వాంణి భూతాన్యహమిహహి యదాభూత్తదా జానతోస్య ।

పార్థక్యం  నాపి తేమ్యః క్వచిదపి న చ తచ్చిన్తన భిన్నదృష్టయా
స్యాత్కో మోహశ్చశోకః శ్రుతిగదితమిదం  స్వీయమేకత్వదృష్టేః  ॥ ౮౧॥

భూతస్థాత్మానమేవం  భ్రమరహితమనాః  సర్వభూతాని విద్వాన
స్వాత్మన్యేవాత్ర పశ్యన్బృహదితి పరమంయాతి నాన్యేన జాతు ।

కైవల్యే  దత్తదృష్టీః  స హి భవదితి యద్భూతమేవం భవిష్యత్
జ్ఞాత్వా  భూమానమేవం సకలమిదమహం మన్యతేసౌ పరివ్రాట్  ॥ ౮౨॥

తద్బ్రహ్మైవాహమస్మీత్యనుభవ  ఉదితే సర్వభేదప్రమోక్షః
జీవన్ముక్తస్తురీయో భ్రమరహిత  హృదా స్వాత్మసౌఖ్యావశిష్టః  ।

రాగద్వేషౌ న కామః క్వచిదపి న తథా భేదబుద్విశ్చ తస్మిన్
భాయాద్వాప్యత్ర తిష్ఠేత్సకలమపి  హుతం స్వాత్మరూపే చిదగ్నౌ ॥ ౮౩॥

రూపం రూపం చ భూత్వా సకల తనుషు యః ప్రావిశత్సోద్వయః  స్యాత్
“సుక్తే“దృష్టం  చ సంర్వ పురుష ఇతి తతః కా చ నారీ నరః కః ।

అజ్ఞానీ  నైవ  జానన్విషయసుఖకృతే ప్రేక్షతే  భేదభావాన్
బ్రహ్మజ్ఞానీ   పరివ్రాట్  విషయవిరన్తితో భిన్నభావాతిరిక్తః ॥ ౮౪॥

యస్మాన్నైవా  పరం వాపరమితి చ తథాస్తీహ కిఞ్చిచ్ఛ్రతేర్వాగ్
జ్యాయో నాగీయ ఏవం న చ భవతి తతస్త్వేష రుద్రోత్రై   సర్వః ।

శ్రేష్ఠఃకో   వా కనిష్ఠః  పురుష ఇతి తథా స్త్రీ న కోప్యత్ర భేదః
ఏకో నిష్కమ్ప ఆత్మా శ్రుతిమథితమహశ్చిత్సుఖం  బ్రహ్మభిక్షూః  ॥ ౮౫॥

సచ్చత్యచ్చాభవద్యన్నగనగరనరారామతోఽపి స్వయం తత్
యద్భూతం యశ్చ భవ్యం భవదితి సకలం నైవ  భిన్నం యతోస్మాత్ ।

వస్త్రే జిజ్ఞాస్యమానే  భవతి కిల యథా సూత్రమాత్రావశేషమ్ 

కార్యే జిజ్ఞాస్యమానే  శ్రుతి  శిరసిమతం ఖల్విదం బ్రహ్మభిక్షుః  ॥ ౮౬॥
ఏకః సన్భిద్యతే యస్తనుకరణమనో ధర్మజాత్యాది భేదాత్

భ్రాన్త్యైవేత్థం    స ఏకః స్వయమిహ బహుధా జాయతేజాయమానః ।
ఇన్ద్రో  మాయాభిరేవం భవతి నిగమావాఙ్నేహ నానాస్తి కిఞ్చిత్

దృష్టవ్యోత్రైక   ధైవత్వజ  ఇతి సతతన్నామతో రూపతోఽపి ॥ ౮౭॥
అగ్రే జ్ఞానం  యదాసీత్తదనుగతమిదం సర్వతః స్వేన భాసా

కార్యం తావజ్జడం  స్యాదనుభవ ఇతియో జ్ఞానరూపః  స సర్వః ।
కార్యం వాతావజ్జడం  వా విదితమిహ యతో జ్ఞానరూపేణ  సర్వమ్

కార్యం స్యాత్కారణం చిత్స్వయమిహ న తతో భిన్నమేతత్స్వతోస్తి ॥ ౮౮॥
చిద్వీదం సర్వమేవం శ్రుతిషు  నిగదితం నానృతం తత్కదాచిత్

న స్యాజ్జ్ఞానాతిరిక్తం  విదితమిహ యతో జ్ఞానమాత్రం   హి కార్యమ్ ।
కార్యం యజ్జ్ఞానరూపం  చిదితి లసతి తన్నాద్వితీయేత్ర తిష్ఠేత

భిన్నత్వం వా బహుత్వం జనిమృతిరథవా భోగ్యభోక్తృత్వమన్యత్ ॥ ౮౯॥
స్వస్మిన్సర్వస్య పూర్వం సమ్రుదితమహమిత్యేవ  సర్వ తతస్తత్

కార్యఞ్చైత్యం  జడం వా విదితమిహ భవేజ్జ్ఞేయరూపం  చ దృశ్యమ్ ।
పూర్వ సర్వస్య యత్స్యాత్ప్రభవతి సుతరాం కారణం హ్యద్వయం తత్

తప్త్వైకోఽహం  బహుస్యాం భవతి చ సకలం నాన్యదేతత్తతోస్మాత్ ॥ ౯౦॥
శూన్యం న ప్రస్ఫురేత్తత్వహమితి  న తథాజ్ఞానమేవం  జడం వా

చైతన్యస్యైవ   భానం ప్రవిదితమిహ  తత్సర్వపూర్వం స్వమాత్రమ్  ।
యత్స్యాత్సర్వస్య పూర్వం నిరతిశయసుఖం స్వప్రభం  కేవలం సత్

స్వాత్మానం బ్రహ్మచావేత్తదహమితి  తతః సర్వమేతచ్ఛ్రుతేర్వాక్ ॥ ౯౧॥
“తప్త్వా“శబ్దేన  నాసజ్జడమిపి  న తథా సశ్చిదేవాత్రం  హేతుః

యస్యస్యాజ్జ్ఞానమేవం  తప ఇతి గదితం సర్వకార్యం చితఃస్యాత్ ।
ఏకం జ్ఞానం  విశుధ్దం  సమభవదితి యజ్జ్ఞానమేవేదమగ్రే

మధ్యాద్యన్తేషు కార్యం చిదితి తత ఇదం నైవమస్మాద్విభిన్నమ్  ॥ ౯౨॥
యస్మాజ్జాతం  తదేవం భవిత కిల తతో భిన్నమీషన్న కార్యమ్

కార్యేం స్వార్చిః స హేతుస్త్వవికృతమనిశం స్వీయశక్త్యా హ్యుదేతి ।
పూర్ణం  తత్పూర్ణమేతద్ద్వయరహితమితః   పూర్ణమాదాయ పూర్ణమ్

చిద్రూపం  సర్వమేవం యది భవతి తదా నిర్వికల్పం స్వయం తత్ ॥ ౯౩॥

కస్మిన్జ్ఞాతే  చ సర్వం విదితమిహ భవేహృహ్మ తత్స్వాత్మరూపమ్
తజ్జం  తల్లీనమేవం  తదనితిసకలం ఖల్విదం బ్రహ్మ  తస్మాత్ ।

ఏకీకృత్యేదమేవం వివిధపరిణతం కార్యమాత్రం  పరస్మిన్
దృశ్యం నీత్వాత్వదృశ్యం చిదితి సుఖఘనం పద్యతే బ్రహ్మభిక్షుః  ॥ ౯౪॥

యశ్చిత్తస్తన్మయఃస్యాత్క్రతుమయపురుషో  బ్రహ్మమత్వా  తదేకమ్
క్షీరే క్షీరే యథా తజ్జలమితి  చ జలే శుధ్దమాసిత్కనేవమ్  ।

తహృహ్యాప్యేతి విద్వాన్శ్రుతిరిహతనుతే స్యన్ద్రమానశ్చః  నద్యః
హిత్వా స్వం నామరూపే జలనిధిసలిలేస్తం ప్రయాన్తీహ  యద్వత్ ॥ ౯౫॥

యద్వద్రజ్జ్వావశిష్ఠో   భవతి చ భుజగో దేశికోక్త్యా తథైతత్
కార్యం బ్రహ్మావశిష్ఠం   వివిధపరిణతం సచితానన్దమాత్రమ్   ।

యస్యైవం  నైవ  కార్యం కరణమపి తథా విద్యతేభూద్గవిష్యత
తద్బ్రహ్మాయం పరివ్రాట్  నిజగురువచసా కాశతే కాశతేత్ర ॥ ౯౬॥

సర్పో నైవాస్తి  రజ్జుర్భుజగ  ఇతి చ సా రజ్జురత్రార్థ   ఏకః
రజ్జౌ సర్పస్య బాధః క్రియత  ఇతి తతస్తద్వదేవాత్ర భూన్మి ।

కార్యం బ్రహ్మైవ   వాస్మిన్కిమపి న చ తథా బ్రహ్మాణి  స్యాద్ధికార్యమ్
ఏకోర్థో బ్రహ్మచాత్ర  స్వయమిహ సతతం కేవలం నాన్యదస్మాత్ ॥ ౯౭॥

తత్సత్యం యత్త్రికాలే  నిజనిరతిశయాదేకరూపం స్వపూర్ణమ్
జాతం నో వా మృతం యత్క్కచిదపి న కదా నో వికారశ్చ యస్మిన ।

నిత్యానన్న్దాత్మకం  యత్స్వయమతివిమలం జ్ఞానమాత్రం   హ్యనన్తమ్
భిన్నం యస్మిన్న కిఞ్చిజ్జనితమథ  వసేశ్చైకమేవాద్వయం  యత్ ॥ ౯౮॥

అగ్రేఐద్వైతే   న చాసీదసదపి న చ సన్నేశ్వరో వా తదానీమ్
నాసీద్వైరాజరూపం  మహదపి న తథా భూమ్ని జీవో రజో వా ।

నాకాశో వాయురగ్నిర్జలమపి  పృథివీ సంసృతిర్నైవ  విశ్వమ్
క్వానన్దే కస్య శర్మన్ప్రలయజలమహో కిం భవేదావరీవః ॥ ౯౯॥

నో మృత్యుర్నోఐమృతత్వంం దినమపి రజనీ నో తథా సూర్యచన్ద్రౌ
స్వే నైవానీదవాన్త  కిమపి న చ తతోన్యత్తదేకం తదాసీత్ ।

సృష్టేఃపూర్వ  యథా తఘ్ద్యవికృతమధునా  వర్తతే తావదేవమ్
ఏతద్బ్రహ్మావిదిత్వా కృపణ ఇతి భవేత్ప్రైతి  యోమూఢబుద్గిః  ॥ ౧౦౦॥

జ్ఞేయం  యత్తత్ప్రవక్ష్యామ్యహృమితి చ వదత్బన్ధమోక్షస్య  హేతుమ్
సన్నౌసన్నాషి తద్వద్వదతి యదుపతిర్బ్రహ్మ చానాది మద్యత ।

నాశౌ నైవావ్యయస్య  క్వచన భవతి వా కోఽపి కర్తుం సమర్థః
స్వాధారం నోపజీవ్యం విదలయతి యతః కాశతే కాశతేత్ర ॥ ౧౦౧॥

అద్వైతే  కార్యమేతన్మనుత ఇతి యదాధ్యస్యతే భ్రాన్తిరేషా 
మిథ్యా భ్రాన్తేస్తదానీం    హ్యవికృతమనిశం స్యాదధిష్ఠానమేకమ్  ।

బ్రహ్మాదౌ  మధ్యతోన్తే భవతి యత ఇదం బ్రహ్మమాత్రం   హి కార్యమ్
నాధిష్ఠానాత్కదాపి  క్వచిదపి చ భవేద్గిన్నతాతారోపితస్య  ॥ ౧౦౨॥

నాభావః స్యాత్సతో యత్సహజ ఇతి గ తతోభావ ఏవాసతఃస్యాత్
నాదిత్యేస్త్యన్ధకారోసదపి  సతి తథా వర్తతే నో కదాచిత్ ।

కుర్యాదద్వైతబుధ్దిం   ద్వయమిహ న యతో వేదవాక్యం హితాయ
ఖల్వేతద్బ్రహ్మ సర్వం తదిహమహమితి బ్రహ్మ  విన్దతే  విద్వాన ॥ ౧౦౩॥

జ్ఞాతే  సత్యేఽపిధత్తే జగదితి తదధిష్ఠానభూవేత్ర  భూమ్ని
రౌప్యం శుక్తౌ యథా స్యాజ్జగదితి  న తతః ఖల్విదం బ్రహ్మ  సర్వమ్ ।

యద్యద్వీక్షేత విద్వాన్నిజనిరతిశయాత్స్వీయరూపం ప్రపశ్యేత్
చిత్సౌఖ్యాత్మస్వరూపే సకల జగదిదం నాస్తి నాసీద్గవేన్నో  ॥ ౧౦౪॥

స్వాజ్ఞానజ్ఞానహేతూ   జగదుదయలయౌ సర్వసాధారణౌ స్తః
ఆజీవ స్వర్ణగర్భం  శ్రుతయ  ఇతి జగుర్హూయతే  చ ప్రబోధే  ।

బన్ధో మోక్షశ్చ మాయా జగదిదమఖిలం చాపి జీవేశభేదః
రజ్జ్వజ్ఞానే   యథాహి స్తదుపరి న తథా రజ్జుబోధే  చ తిష్ఠత్  ॥ ౧౦౫॥

పశ్యన్పూర్ణాత్మరూపం  సకలజగదిదం శోక మోహాద్యతీతః
శుధ్దం  బ్రహ్మాధ్యగచ్ఛన్నిజనిరతిశయాత్పూర్ణకామః   పరివ్రాట్  ।

విస్మృత్య స్థూలసూక్ష్మే  నిఖిలమపి చ తత్స్వావృతేః కార్యభూతమ్
జీవన్ముక్తస్తురీయం పదమధిగతవాన్ శాన్తమద్వైతరూపమ్  ॥ ౧౦౬॥

సర్వత్రానన్దరూపం   ప్రసృతమిహ  సదా నిస్తరఙ్గాబ్ధివద్యత్ 
సత్తామాత్రస్వరూపం  చిదమలవిభవం సర్వదేవైకరూపమ్  ।

సర్వేనన్దన్తు  జీవా అధిగతయశసా స్వీయసచ్చిత్సుఖాబ్ధౌ
పూర్ణానన్దాః   స్మ ఏవేత్యవిరతమధునా సన్తు శాన్తాచ్చ తృప్తాః ॥ ౧౦౭॥

సర్వానర్థాతిదూరం  శ్రుతిశిరసి  మతం మఙ్గలం  మఙ్గలానామ్

సర్వత్రాద్వైతరూపం   సకల జగదధిష్ఠానభూతం  వరేణ్యమ్ ।
స్మర్త్రే స్వైక్యం  వితన్వన్నిరవధివిమల సర్వసౌభాగ్యరూపమ్

మాయావిద్యాదిహీనం సుఖఘనమనిశం బ్రహ్మ  తత్సర్వదాహమ్ ॥ ౧౦౮॥
॥ ఇతి శ్రీమత్పరమహంసపరివ్రాజకాచార్యసద్గురుభగవతా    ॥
॥ శ్రీ శ్రీధరస్వామినా  విరచితం పరివ్రాడ్  హృదయం సమ్పూర్ణమ్  ॥

parivrAj parivrAT (mahAbhArata, Apastambha dharmasUtra)

m. a wandering mendicant, ascetic of the fourth and

last religious order (who has renounced the world).

ParivrAd Hridayam

